
 ТҰЖЫРЫМДАМАСЫ: КОРПОРАТИВТІК МӘДЕНИЕТКЕ

ЕНГІЗУДІҢ ҚҰҚЫҚТЫҚ ТЕТІКТЕРІ

Флюра Галимовна Ибрагимова
«Азаматтық-құқықтық пәндер» кафедрасының меңгерушісі, 

Ерлан Майданулы Айтказин1 
«Азаматтық-құқықтық пәндер» кафедрасының аға оқытушысы, 
Alikhan Bokeikhan University, Семей қаласы, Қазақстан Республикасы,
құқық магистрі, aytkazin1805@mail.ru

Аннотация. Мақала еңбек қатынастары мен корпоративтік мәдениетте жаңа және 
трендтік құбылысқа айналған «Well-being» тұжырымдамасын зерттеуге арналған. Зерт-
теудің өзекті болуы қызметкерлердің әл-ауқатына әсер етуге, олардың ішкі жай-күйін 
жақсартуға, денсаулығына қамқорлық жасауға, эмоционалды күйіп кетумен күресуге және 
мотивацияны арттыруға мүмкіндік беретін еңбек жағдайларын қамтамасыз ететін 
құқықтық тетіктердің рөлінің артуына байланысты.

Шетелдік тәжірибені талдау және жалпылау негізінде авторлар білім беру саласын-
да «well-being» тәсілін қолданудың тиімділігінің сұрақтарын ашады, оның құқықтық кон-
струкциясын белгілейді.

Авторлармен Қазақстан Республикасында алғаш рет «Well-being» тұжырымдамасы 
көздейтін тәсілдердің тиімділігін дәлелдеуге, оны құқықтық негіздеуге, жүзеге асырылуын 
қамтамасыз етуге ғылыми талпыныс жасалынған. Әртүрлі деңгейдегі білім беру меке-
мелеріндегі ғылыми және педагог қызметкерлердің әл-ауқатын басқару құралы ретінде 
тұжырымдаманың құқықтық негіздері ұсынылған.

Жүргізілген зерттеу нәтижесінде әртүрлі деңгейдегі білім беру мекемелеріндегі педагог 
қызметкерлердің қызметін реттейтін орталық және жергілікті деңгейлердегі заңнаманы 
жетілдіру бойынша ұсыныстар түрінде ғылыми маңызды нәтижелерге қол жеткізілген.

Авторлар білім беру ұйымдарында «Well-being» тұжырымдамасын қолданудың негізгі 
деңгейі ретінде жергілікті норма шығармашылығына ерекше назар аударады, осыған байла-
нысты мақалада ұжымдық шарттар мен келісімдерде еңбек құқықтары мен міндеттерін 
бекіту, еңбек тәртібі ережелері, персоналды басқару жүйесінің барлық бағыттарында қыз- 
меткерлердің әл-ауқатына жағдай жасау тетіктерін қамтамасыз ету туралы мәселелер 
көтеріледі.

Зерттеу авторларының пікірінше, «Well-being» тұжырымдамасын корпоративтік мә-
дениетке енгізудің құқықтық тетіктерін әзірлеу еңбек қатынастарында педагог қыз-
меткерлердің, жұмыс берушілердің, мемлекеттік органдар мен ұйымдардың тиімді өзара 
іс-қимылын қамтамасыз етуге мүмкіндік беретін жаңа деңгейге шығаруға жол ашады. Бұл 
сайып келгенде, ұсынылатын білім беру қызметтерінің сапасына жағымды әсер ететін бо-
лады. Зерттеу нәтижелері еңбек нарығының қазіргі қажеттіліктеріне сәйкес білім беру 
мекемелерінде персоналды корпоративтік басқару жүйесін жетілдіру үшін пайдаланылуы 
мүмкін.

Түйінді сөздер: well-being, қызметкерлердің әл-ауқаты, қызметкер құқығы, білім беру  
ұйымы, корпоративтік мәдениет, ғылыми қызметкер, педагог.

1   Хат-хабарларға арналған автор

Аннотация. Статья посвящена исследованию концепции «Well-being», ставшей трен-
довым явлением трудовых отношений и корпоративной культуры современных организа-
ций. Актуальность исследования обусловлена возрастающей ролью правовых механизмов 
обеспечения условий труда, позволяющих влиять на благополучие сотрудников, улучшать 
их внутреннее состояние, заботиться о здоровье, бороться с эмоциональным выгоранием 
и повышать мотивацию.

На основе анализа зарубежной практики и обобщения мирового опыта авторами рас-
крываются вопросы эффективности применения «Well-being» – подхода в сфере образова-
ния, обозначаются его правовые конструкции.

Авторами впервые в Республике Казахстан предпринята научная попытка доказать 
эффективность подходов, предусматриваемых концепцией «Well-being», обеспечить ее 
правовое обоснование и реализацию. 

В результате проведенного исследования достигнуты научно- значимые результа-
ты в виде предложений по совершенствованию законодательства на централизованном  
и локальном уровнях, регулирующего деятельность педагогических работников в образова-
тельных учреждениях различного уровня. 

Особое внимание уделяется авторами локальному нормотворчеству, как основному 
уровню применения концепции «Well-being» в организациях образования, в связи с чем,  
в статье поднимаются вопросы о закреплении трудовых прав и обязанностей в коллектив-
ных договорах и соглашениях, правилах трудового распорядка; обеспечении механизмов 
заботы о благополучии работников во всех направлениях системы управления персоналом.

По мнению авторов исследования, разработка правовых механизмов внедрения концеп-
ции «Well-being» в корпоративную культуру позволит вывести трудовые отношения на 
новый уровень, позволяющий обеспечить эффективное взаимодействие педагогических ра-
ботников, работодателей, государственных органов и организаций, что в конечном итоге 
благоприятно отразиться на качестве предоставляемых образовательных услуг. Получен-
ные результаты исследования могут быть использованы для совершенствования системы 
корпоративного управления персоналом в образовательных учреждениях в соответствии 
с современными потребностями рынка труда.

Ключевые слова: well-being, благополучие сотрудников, права сотрудников, организа-
ция образования, корпоративная культура, научный сотрудник, педагог.

Abstract. The article is devoted to the study of the concept of «Well-being», which has become 
a trend phenomenon of labor relations and corporate culture of modern organizations. The 
relevance of the study is due to the increasing role of legal mechanisms for ensuring working 
conditions that allow influencing the well-being of employees, improving their internal state, 
taking care of health, fighting emotional burnout and increasing motivation.

Based on the analysis of foreign practice and generalization of world experience, the authors 
reveal the issues of the effectiveness of the «well-being» approach in the field of education, its 
legal constructions are designated.

For the first time in the Republic of Kazakhstan, the authors have made a scientific attempt to 
prove the effectiveness of the approaches provided for by the concept of «well-being», to ensure 
its legal justification and implementation.

As a result of the conducted research, scientifically significant results have been achieved in 
the form of proposals for improving legislation at the centralized and local levels regulating the 
activities of teaching staff in educational institutions of various levels.

Particular attention is paid by the authors to local rule-making as the main level of application 
of the «Well-being» concept in educational organizations, in connection with which, the article 
raises questions about the consolidation of labor rights and obligations in collective agreements 
and agreements, labor regulations; ensuring mechanisms for caring for the well-being of 
employees in all areas of the personnel management system.

According to the authors of the study, the development of legal mechanisms for the introduction 
of the concept of «Well-being» into corporate culture will bring labor relations to a new level, 
allowing for effective interaction of teaching staff, employers, government agencies and 
organizations, which ultimately has a positive impact on the quality of educational services 
provided. The obtained research results can be used to improve the system of corporate personnel 
management in educational institutions in accordance with the modern needs of the labor market.

Key words: well-being, employee welfare, employee rights, organization of education, 
corporate culture, researcher, teacher.

DOI: 10.52026/27885291_2023_75_4_80

Кіріспе
Білім саласындағы реформалар, оның ая-

сында қабылданған мемлекеттік бағдарла-
малар, стратегиялар, жоспарлар және тұта-
стай алғанда мемлекеттік саясат білім беру 
жүйесін, ғылыми және педагог қызметінің 
беделін арттыруға, педагогтың мәртебесін 
көтеру мен еңбекақыны тұрақты арттыруға 
бағытталып келеді.

Жоғарыда айтылғандардың барлығы 
алға қойылған белгілі бір мақсаттарға қол 

жеткізуге ықпал етеді, алайда, осы маман-
дықтың жоғары талаптарына жауап беретін 
сапалы оқытушылар мен педагог кадрлардың 
жетіспеушілік мәселелесін шеше алмай отыр.

Білім саласындағы қызметкерлердің              
әл-ауқатын құрайтын көптеген факторлар 
қарастырылмайды немесе жұмыс берушілер 
тарапынан тиісті назарға ие болмай қала-
тыны дәлелдеуді талап етпейді, дегенмен 
ғылыми-педагогикалық қызметкерлердің 
оқу орнының өзіндік «бурлактары» болып 

табылатындығы, ал олардың әл-ауқаты ті-
келей нәтижеге, сапаға, мотивацияға және 
тұтастай алғанда «баржа» қозғалысының 
сәтті болуына тікелей әсер ететіні сөзсіз.

«Well-being» тұжырымдамасының тәсіл-
дерін қолдану – бұл ғылыми және педагог 
қызметкерлердің әл-ауқаты үшін прогрес-
сивті қадам, ол тек лайықты деңгейде мате-
риалдық ынталандыру ғана емес, сонымен 
қатар жұмысшылардың өздері өз әлеуетін 
барынша арттыруға және соның нәтижесін-
де жалпы білім беру жүйесінің дамуын ынта-
ландыруға мүмкіндік беретін жағдайларды 
жасау және қолдану. Әл-ауқат (физикалық, 
психологиялық, эмоционалдық және мен-
тальды денсаулық) бұл «well-being» тұжы-
рымдамасының негізгі факторлары және 
ғылыми, педагог кадрлардың ғана емес, 
білім алушылардың да әлеуетін барынша 
іске асыруға мүмкіндік беретін негізгі шарт.

Бұл тәсіл негізінен коммерциялық, биз-
нес саласында қолданылады, бірақ біздің 
пікірімізше оны отандық білім беру жүйесі-
не бейімдеуге және енгізуге ешқандай ке-
дергілер жоқ.

Мақаладағы қойылған мақсат нақты ауди-
торияның (ғылыми және педагог қызметкер-
лер) әл-ауқатына әсер ететін компоненттерді 
зерттеу, жетіспейтін элементтерді анықтау 
арқылы жасалынған қорытынды негізінде 
«well-being» көзқарасының құқықтық меха-
низмдерін ұсыну.

Қазақстан Республикасында алғаш рет 
«well-being» тұжырымдамасы көздейтін 
тәсілдердің тиімділігін дәлелдеуге, оның 
құқықтық негізделуіне, жүзеге асырылуын 
қамтамасыз етуге ғылыми талпыныс жасағы-
мыз келеді. Нәтижесі педагогтар, ғалымдар 
мен оқытушылардың әл-ауқатына әсер ете 
отырып, қызметкерлер үшін қолайлы жағдай 
жасалуы және еңбек нарығындағы бәсеке-
лестікте артықшылық беретін тәсіл ұсыну 
түріндегі инвестиция болуы мүмкін.

Материалдар мен әдістер
Мақаланы дайындау үшін материалдар 

ретінде Қазақстан Республикасындағы ең-
бек қатынастарын немесе білім беру қыз-
метін реттейтін заңнамалық база, шет ел-
дердегі пайдаланылып жүрген «well being» 
тұжырымдамалары мен бағдарламалары 
қолданылды.

Мақаланы әзірлеу барысында теориялық 
және эмпирикалық зерттеу әдістері қолда-

2  Культура Well-being: зачем и как управлять благополучием сотрудников. Сайт компании «PeopleForce». – [Электрон-
ды ресурс] - Айналыс режимі:  https://peopleforce.io/ru/blog/kultura-well-being-zachem-i-kak-upravlyat-blagopoluchiem-
sotrudnikov/ (жүгінген күні: 25.01.2023).

нылды. Теориялық зерттеулерден басқа, 
мақалада модельдеу, салыстыру және бол-
жау әдістерін қолдану арқылы зерттелген 
объектіні тәжірибеде жүзеге асырудың бол-
жамдары жасалынды.

Талқылау мен нәтижелер
Chartered Institute of Personnel Development 

(CIPD) - well-being тұжырымдамасына «қыз- 
меткердің өркендеуіне, өзінің және ұйымы-
ның игілігі үшін өз әлеуетін толық ашуға 
мүмкіндік беретін қанағаттану ортасын 
құру» деген анықтама береді2. Осы «тиісті 
ортаны құру» еңбек жағдайларын зерделеу 
барысында ғылыми және педагог кадрлар-
дың жұмысқа деген көзқарасына, тұтастай 
алғанда олардың жағдайына байланысты 
бірқатар мәселелер анықталуда, олар:

1) Сала қызметкерлерінің әлеуметтік 
және кәсіби әл-ауқатының нашарлауы. 
Кәсіптік, әлеуметтік әл-ауқатына және ма-
ман ретінде қоғамдық беделіне төмен қа-
нағаттанушылық бар.

2) Жоғары жүктеме, эмоционалды күй-
іп кету, пандемия кезінде еңбек қызметін 
құқықтық реттеудің болмауы және соның 
салдарынан құлдырау мен пессимистік 
көңіл-күйдің орын алуы.

3) Нормативтік тыйымдарға қарамастан 
өзіне тән емес қызметке тарту.

Аталған мәселелердің орын алуына түрт-
кі болып отырған себептерінің бірі - жұмыс-
шылар үшін денсаулық пен әл-ауқат бағдар-
ламаларының болмауы деп санаймыз.

Мақаланың идеясы да осы мәселерді 
талқылау барсысында туындады, ол идея - 
әртүрлі деңгейдегі білім беру мекемелерін-
дегі ғылыми және педагог қызметкерлердің 
әл-ауқатын басқару құралы ретінде «well-
being» тұжырымдамасының құқықтық не-
гіздерін әзірлеуден тұрады.

«Well-being» тұжырымдамасы жаңа және 
трендтік құбылыс, соған қарамастан қазірдің 
өзінде танымал болып, әлемде кеңінен қол-
даныла бастады және өзінің тиімділігін көр-
сетуде. Бұл тәсіл негізінен коммерциялық, 
бизнес саласында қолданылады, бірақ біздің 
пікірімізше оны отандық білім беру жүйесіне 
бейімдеуге және енгізуге ешқандай кедергілер 
жоқ, керісінше, сала қызметкерлерінің мәр-
тебесін көтеру мен жағдай жасауға арналған 
мемлекеттік бағдарламаларды іске асыру про-
цесінде пайдалы болуы тиіс. Аталған тәсіл-
ді қолданған кезде қызметкер өз жағдайына 

қанағаттанған күйде болып, психологиялық 
тұрақты және мотивациялы болады, бұл оның 
үздіксіз білім алуына, жұмысына жауапкер-
шілікпен қарауына ықпал етеді.

Финляндия мен Эстония мемлекеттерінің 
мектеп ұжымдарында жүргізілген зерттеу-
лердің бірінде авторлар кәсіби әл-ауқат төрт 
аспектіден тұрады деп қабылдаған, олар: 

1) қызметкер және жұмыс; 
2) еңбек жағдайлары; 
3) кәсіби құзыреттілік; 
4) жұмыс ұжымы. 
Бұл аспектілер кәсіби әл-ауқат кон-

текстіндегі ресурстық және стресстік фак-
торлар  көлемі негізінде қарастырылған.   
Ресурс стресс факторларымен теңескен не-
месе жоғары болса, онда жекелеген қызмет-
керлер ұжымда өздерін ыңғайлы сезініп, 
қосымша мүмкіндіктерін көрсете бастаған, 
орын алған қолайлы жағдай оның әл-ауқа-
ты мен денсаулығына жағымды әсер ет-
кенін атаған. Сұраулар мен жинақталған 
ақпараттар мектептердің ұжымдарында 
талқыланып, арнайы жұмыс тобы құрылып 
атқарылуы тиіс іс шаралар тізбегі құрасты-
рылған. Жұмыс тобының құрамына мектеп 
басшылығымен қатар қарапайым мұғалім-
дер де кірген. Мұның барлығы мектептердің 
ішкі номативті құжаттарымен бекітіліп оты-
рған [1, 13-14-б.]

Зерттеулер көрсеткендей сала қызмет-
керлерінің басым көпшілігін жұмыс жүк-
темесімен қатар жұмыс жағдайлары да 
көп алаңдататыны анықталған. Мысалы, 
көпшілік білім саласының қызметкерлерін 
ұжымдағы атмосфера, жұмыс кабинетінің, 
үстелінің ыңғайлы орналасуы, жұмысқа қа-
жет техникалық құралдарға қол жетімділігі, 
жұмысының қоғаммен, басшылықпен және 
әріптестерімен бағалануына байланысты 
сұрақтар алаңдатады екен. 

Мұғалімдердің денсаулығы мен 
ұжымдағы жақсы қарым-қатынас және 
әкімшілік қолдау мектеп жұмысшылары ор-
тасындағы ресурстық факторлардың жағым-
ды мысалдары болып табылады. Қызмет-
керлердің жақсы кәсіби құзыреттілігі және 
осыған байланысты одан әрі даму мүмкін-
дігі де жұмыс үшін ресурстар жасайды. Ал 
мұндағы жұмыс жүктемесінің факторлары 
жұмыс сипаттамасы мен жұмыс ортасы 
әсер ететін психикалық және физикалық 
факторларға жатады. Ақылға қонымды жұ-
мыс жүктемесі, сондай-ақ жеткілікті жұмыс 

3  Измеряем благополучие с Lifeaddwiser. Сайт HR-агентство «Апостроф-Медиа». – [Электронды ресурс] - Айналыс ре-
жимі: http://apostrof-media.com/blog/wellbeing/izmeryaem-blagopoluchie-s-lifeaddwiser-120.html (жүгінген күні: 27.01.2023)

бақылауымен бірге барабар жұмыс талапта-
ры кәсіби әл-ауқаттың оң және қажетті эле-
менті болып табылады. 

Зерттеу нәтижелеріне сүйене отырып, 
кәсіби әл-ауқатты арттыру кезінде жұмыс-
шылардың жұмыс жүктемесіне, сондай-ақ 
жұмыс атмосферасына және өзгелермен ең-
бектерінің бағалануына ерекше назар аудару 
керек деген қорытынды жасалынған. Бұл екі 
фактор жалпы ұжымының әл-ауқатына да, 
жұмысшының субъективті кәсіби әл-ауқа-
тына да жағымды әсер еткен [2, 250-251-б.].

Жоғарыда көрсетілген үлгілер бұл тәсіл-
дің білім жүйесінде қолданылуын қарасты-
рады. Өзге салалар бойынша қарастыратын 
болсақ, әр түрлі салаларда мұндай тәсілді 
енгізудің сәтті мысалдары жеткілікті және 
қолданылатын бағдарламалардың түрлері 
де көп. «Lifeaddwiser» компаниясының не-
гізін қалаушы және CEO Ваагн Манукян-
ның пікірінше жұмысшылардың әл-ауқатын 
көтеру жұмыстары кешенді түрде болуы 
тиіс. Бірнеше мәселені ғана шешумен әл-а-
уқаттың жоғарылауына қол жеткізу қиын. 
Сондықтан құрастырылған бағдарлама кей-
сі нақты компания ұжымына бейімделіп, он-
дағы бар мәселелерді зерттеу негізінде құра-
стырылуы тиіс. Мысалы JTI компаниясының 
«Кресс-Нева» фабрикаларының біріндегі 
кейс: Гэллап Институтының тәсілін қолдана 
отырып, олар 4 компоненттен тұратын ішкі 
бағдарламаны жасаған, олар: денсаулық, 
мансап, қаржы, әлеуметтік қатынастар. Осы 
бағдарламаның нәтижесінде жиі ауыратын-
дардың саны 70% - ға төмендеген, корпо-
ративтік бағдарламаларға қатысушылардың 
саны 4 есе, қайырымдылық акцияларына қа-
тысушылардың саны 2 есеге өскен.

Тағы бір мысал. Сәл кішірек тәсілді қол-
данатын «Schneider Electric» компаниясында 
«well being» бағдарламасының қорытынды-
сы бойынша қызметкерлердің белсенділігі 
артып, кадрлардың кету көрсеткіші төмен-
деген. Компанияда бағдарлама жұмыс істеп 
тұрған кезде қызметкерлерді белсенділік ин-
дексі 67% - дан 81% - ға дейін өсіп, соңғы 
үш жылда тұрақты жоғары болып қала бер-
ген. Сондай-ақ, соңғы жылдары кадрлардың 
кетуі 6% - ға төмендеген, аурухана парақта-
рының саны 6% - ға, ал дәрігерлерге жүгіну 
7% - ға қысқарған3. 

Әдебиеттерді теориялық талдау жа-
салынды, анықтағанымыз «Well-being» 
тұжырымдамасына қатысты ғылыми жұ-

мыстардың барлығы еңбек қатынастары 
саласындағы әл-ауқатты қамтамасыз ету 
жүйесіне сөзсіз үлес қосады, алайда олар 
бұл құбылысты психология, медицина және 
т.б. тұрғысынан қарастырады [3, 4, 5, 6, 7]. 
Осыған байланысты біз осы механизмді 
құқықтық имплементациялау тұрғысынан 
және нақты мақсатты аудиторияға қарасты-
руды жөн көрдік. 

Мемлекетіміздің қазіргі даму кезеңінде 
маңызды бағыт ретінде әлеуметтік бағыт-
талған мемлекеттік және өңірлік саясаттың 
жүргізілуі байқалады.

Қазіргі уақытта Қазақстан Республика-
сы Әлеуметтік кодексінің жобасы әзірлену-
де4, ол біздің қоғамдағы әлеуметтік қорғау 
қажеттіліктерінің дәлелі деуге болады, ал 
әлеуметтік қорғаудың негізі - қолдау үшін 
жағдайларды қамтамасыз ету жөніндегі 
бағдарламаларды іске асыруды қамтитын 
көп қырлы құбылыс ретінде әл-ауқат, оның 
құрамы азаматтардың физикалық, психоло-
гиялық (эмоционалдық), ментальді денсау-
лықтарын қамтиды.

Еліміздегі ғылыми және педагог қызмет-
керлердің қызметін атқарудағы мәселелердің 
әлі де жеткілікті екені белгілі. Олардың қа-
тарына жұмыс берушілердің өз жұмысшы-
ларына деген қолдаудың жеткіліксіз болуын, 
сала қызметкерлерінің  кәсіптік міндет-
терімен байланысты емес жұмыс түрлеріне 
тартылуының әлі де жалғасуын, материал-
дық-техникалық қамтамасыз етілудің бар-
лық жерде жеткілікті деңгейде болмауын, 
жұмыс ұжымындағы моральдық-психоло-
гиялық жай-күйдің ескерілмеуін, еліміздегі 
экономикалық тұрақсыздықтан (тұрақсыз 
баға жағдайы, тұрғын үй мен әлеуметтік 
мәселелер) туындайтын мәселелерді және  
т. б. жатқызуға болады.

Сонымен, еліміздің білім жүйесіне «Well-
being» тұжырымдамасын енгізуді құқықтық 
қамтамасыз ету қалай жүзеге аспақ? Аталған 
тұжырымдама тәсілдерін қолдануға мүмкін-
дік беретін заңнаманы бейімдеу қалай жүруі 
мүмкін?

4  Ақмарал Ағзамқызы. Қазақстанда Әлеуметтік кодекс тұжырымдамасы әзірленуде. «EGEMEN QAZAQSTAN» желілік 
басылымы – [Электронды ресурс] - Айналыс режимі: https://egemen.kz/article/273568-qazaqstanda-aleumettik-kodeks-
tudgyrymdamasy-azirlenude (жүгінген күні: 28.01.2023).
5  «Қазақстан Республикасының Еңбек Кодексі» 2015 жылғы 23 қарашадағы № 414-V ҚРЗ. // https://adilet.zan.kz/kaz/docs/
K1500000414 (жүгінген күні: 12.02.2023).
6  «Білім туралы» Қазақстан Республикасының 2007 жылғы 27 шілдедегі № 319 Заңы. // https://adilet.zan.kz/kaz/docs/
Z070000319_ (жүгінген күні: 21.02.2023).
7  «Педагог мәртебесі туралы» Қазақстан Республикасының Заңы 2019 жылғы 27 желтоқсандағы № 293-VІ ҚРЗ.  
// https://adilet.zan.kz/kaz/docs/Z1900000293 (жүгінген күні: 21.02.2023).
8  «Жоғары және жоғары оқу орнынан кейінгі білім берудің мемлекеттік жалпыға міндетті стандарттарын бекіту 
туралы» Қазақстан Республикасы Ғылым және жоғары білім министрінің 2022 жылғы 20 шiлдедегi № 2 бұйрығы.  
// https://adilet.zan.kz/kaz/docs/V2200028916 (жүгінген күні: 21.02.2023).

Ол үшін үш бағытта жұмыстар жүргізілуі 
тиіс деп санаймыз, олар:

1 бағыт.  Мемлекеттік деңгейдегі заңна-
маны жетілдіру. Ғылыми және педагог қыз-
меткерлердің қызметін реттейтін мемлекет-
тік заңнамаға «Well-being» тәсілін енгізуге 
мүмкіндік беретін өзгертулер мен толықты-
рулар енгізу қажет. 

Сала өкілдерінің қызметін реттейтін не-
гізігі заңдар ретінде Қазақстан Республи-
касының Еңбек кодексін, «Білім туралы» 
Қазақстан Республикасының 2007 жылғы 
27 шілдедегі № 319-III Заңын, «Педагог 
мәртебесі туралы» Қазақстан Республи-
касының 2019 жылғы 27 желтоқсандағы  
№ 293-VІ Заңын, «Ғылым туралы» Қазақстан 
Республикасының 2011 жылғы 18 ақпандағы  
№ 407-IV Заңын атауға болады. 

Бірден айта кеткіміз келіп отырғаны, 
біріншіден, аталған тәсіл тәжірибе көрсет-
кендей жергілікті немесе ұжымдық норма-
ларды өзгерту немесе  қабылдау арқылы 
жүзеге асырылады, яғни негізігі өзгеріс сол 
деңгейде қабылдануы тиіс, екіншіден, жал-
пы алғанда, мемлекеттік деңгейдегі аталған 
сала қызметкерлерінің қызметін реттейтін 
нормативтік актілерде «Well-being» тұжы-
рымдамасын енгізуге кедергі болуы мүмкін 
нормалар жоқ. Керісінше, еңбек қатынаста-
рын реттейтін заңнамада болсын5, нақты 
білім беру қызметін реттейтін заңдарда678    
да сала қызметкерлерінің әл-ауқатын көте-
руге бағыттайтын нормалар бар. Сондықтан 
бұл бағыттағы қызмет заңнаманы жетіл-
діруде ауқымды өзгерістерді қажет етпейді, 
тек кейбір нормаларды қайта қарау немесе 
жетілдіру қажет болуы мүмкін.

Мәселен, «Педагог мәртебесі туралы» 
Қазақстан Республикасының заңының  
6 бабы педагог қызметкерлерге кәсіптік 
міндеттерімен байланысты емес жұмыс 
түрлеріне тартуға тыйым салады. Мұндай 
норма «Білім туралы» Қазақстан Республи-
касының заңының 51 бабында жоғары не-
месе жоғары оқу орнынан кейінгі білім беру 
ұйымдарында кәсіптік қызметін жүзеге асы-

ратын педагогтерге қатысты да бекітілген, 
оларды да өздерінің кәсіптік міндеттерін 
орындаумен байланысы жоқ жұмыс түр-
леріне тартуға жол беруге болмайды. Алай-
да, осы заңдарда аталынып отырған кәсіптік 
қызметтердің нақты тізімі жоқ. Яғни, білім 
беру орнындағы қандай қызмет бағыттары 
нақты білім беруші маманның міндетіне 
жататыны анықталмаған. Білім беру мен 
тірбие жұмыстарынан бөлек педагогтарды 
білім беру ұйымдарындағы ұйымдасты-
рушылық, есеп өткізу, статистика жүргізу 
секілді жұмыстармен айналысу жиі кездесіп 
тұрады. Эдвайзерлік, кураторлық тәрбие 
жұмыстарын жүргізуге байланысты  жоға-
ры оқу орындарындағы жүктемелер де білім 
беруші мамандар үшін артық жұмыс түрлері 
деп санаймыз. Сондықтан да, осы баптар-
дағы кәсіптік қызметтерге қатысты маман-
ның міндетіне жататын жүктемені нақтылау 
түріндегі нормаларды жетілдіру немесе то-
лықтырулар қажет болып отыр. 

Сонымен қатар, Қазақстан Республикасы-
ның Еңбек кодексіне ұйымдардағы штаттық 
психолог (ұйымда 50-ден астам қызметкер 
болса) лауазымын қайтадан енгізу, «Педа-
гог мәртебесі туралы» және «Білім туралы» 
заңдарда оқу жүктемесін реттеу кезінде 
«Well-being» тұжырымдамасын енгізу бары-
сында болуы мүмкін «шығармашылық күн», 
«өз-өзімен жұмыс» күндерін енгізуге білім 
беру ұйымдарында еркіндік беретін өзгері-
стер енгізілуі қажет. 

Тағы бір қажет өзгеріс өз жұмысшылары-
ның әл-ауқатын көтеруге бағытталған қыз-
метті ұйымдастырудан білім беру ұйымда-
ры арасындағы мемлекеттік рейтингтің 
жүргізілуін, ол қызметті табысты ұйымда-
стырған ұйымдарды көтермелеу жолдарын 
қарастыратын нормалардың қабылдануы 
да қажет деп санаймыз. Мұндай норма  
Қазақстан Республикасының «Білім тура-
лы» заңында болуы тиіс.

Біздің пікірімізше, мұндай тәсілдердің 
енгізілуі қажет болғанымен, олар міндеттеу 
түрінде болмауын да ескерген жөн. Сала 
қызметін реттейтін еліміздегі негізгі заңдар 
мұндай тәсілдерді қолдану еркіндігін білім 
беру ұйымдарының өзіне қалдыруы керек. 
Бұл жерде негізгі заңдардың міндеті - «Well-
being» тәсілін енгізуге мүмкіндік беру және 
мұндай саясат ұстанатын білім беру ұй-
ымдарын көтермелеу мүмкіндіктерін қара-
стыру болуы тиіс. 

9  Обзор well-being сервисов.  Сайт платформы измерения и развития благополучия «Lifeaddwiser». – [Электронды  
ресурс] - Айналыс режимі: https://lifeaddwiser.com/blog/well-being-programmi (жүгінген күні: 29.01.2023).

2 бағыт. Жергілікті немесе ұжымдық нор-
мативтік актілерді өзгерту немесе жаңасын 
әзірлеу, қабылдау. Ұжымдық шарттарға, 
келісімдерге, ішкі еңбек тәртібінің ереже-
леріне және белгілі бір жалдаушының еңбек 
және онымен байланысты қатынастарын 
реттейтін жергілікті құжаттарына «Well-
being» тұжырымдамасын енгізуге мүмкіндік 
беретін өзгерістер енгізу немесе жаңасын 
қабылдау.

Ең ауқымды атқарылуы қажет жұмыс 
көлемі осы бағытта жүруі тиіс. Әлемдегі 
тәжірибелерге үңілсек «Well-being» тұжы-
рымдамасын қолдануды құқықтық қамта-
масыз ету ұйымдардағы ішкі ұжымдық нор-
мативтік актілермен, ішкі еңбек тәртібінің 
ережелерімен жүзеге асырылады.

Ең маңыздысы, «Well-being» тұжырымда-
масын енгізуді көздейтін бағдарламаның 
білім беру мекемесінің өзінде қабылдануы 
болып табылады. Енгізілуі тиіс бағдарлама-
ның нақты білім беру мекемесіне бейімделіп 
құрастырылуы негізгі талаптардың бірі, 
ол оның нақты сол ұжымда тиімді қолда-
нылуына тікелей әсер ететін болады. Ондай 
бағдарламаларды құрастырумен айналыса-
тын арнайы компаниялар да бар. Корпора-
тивтік әл-ауқат бағдарламаларының нарығы 
жыл сайын өсіп келеді және оның қарқыны 
төмендейтін емес9. 

Жоғарыда атап өткеніміздей бағдарлама-
ны қабылдау оқу орнының өзімен жүргізілуі 
тиіс. Оны қабылдау туралы шешімдер жалпы 
жиналыстарда, ұжымдық шешім негізінде 
қабылданғаны дұрыс. Бағдарламаны енгізу 
жұмыстарына ұйым басшысымен қатар қара-
пайым қызметкерлер де белсенді араласуын 
көздейтін механизм ойластырылуы тиіс. Он-
дай қызметті арнайы құрылған жұмыс тобы 
атқаруы мүмкін, оның құрамына ұйым бас-
шыларымен қатар оқытушылар немесе мек-
теп мұғалімдері кіріп, жұмысының қорытын-
дысы жалпы жиналысқа шығарылады. 

Бағдарламаның мазмұнында міндеттейтін 
нормалардың неғұрлым аз болғаны да маңыз- 
ды деп санаймыз. Қабылданған бағдарлама 
негізінде атқарылуы тиіс іс шаралар жоспа-
ры қабылданып, ұйымның даму стратегиясы 
бекітілген құжаттарда да өзгерістер мен то-
лықтырулар қарастырылуы  мүмкін.

3 бағыт. Білім беру ұйымдарындағы атқа-
рылуы тиіс ұйымдастырушылық-құқықтық 
жұмыстар. «Well-being» тәсілінің ұжымда 
жұмыс істеуін ұйымдастыруға қажет 

құрылымдық бөлімшенің құрылуы (Мы-
салы: «корпоративтік мәдениет» бөлімі, 
«қызметкерлердің әл-ауқаты» бөлімі және 
т.б.) немесе ұйым штатына осы қызметті 
ұйымдастыратын штаттық бірлікті енгізу 
қажет болады. Құрылымдық бөлімше үшін 
оның ережесі бекітіліп, жауапты тұлға бол-
са оның лауазымдық нұсқаулықтары қа-
былдануы тиіс. Сонымен қатар, білім беру 
ұйымдарының штатында маман ретінде қы-
змет түрін атқаратын штаттық бірліктің қо-
сылуы да қажет болуы мүмкін. Мысалы, ол 
психолог, салауатты өмір салтын дәріптеу 
қызметін ұйымдастырушы маман,  диетолог 
және т.б. Тиісінше, мұндай мамандардың да 
қызметін регламенттеу қажет болады.

Тағы бір шет елдік тәжірибеден алуға бо-
латын нәрсе - ұжымда әркімге қол жетімді 
болатын бағдарламаның қосымшасының 
болуы. Енгізілген «Well-being» бағдарлама-
сының жұмыс істеуі туралы барлық ақпа-
ратты бере алатын, сондай ақ әркім қалаған 
бағытында өзіне пайдалы ақпараттар мен 
кеңестер алуды  ыңғайлы ететін қосымша-
ның пайдасы зор. Қосымша сонымен қатар 
әртүрлі қызмет көрсету желілеріне де қо-
сылған болуы мүмкін. «Well-being» бағдар-
ламалары әр оқу орны үшін жеке болуы тиіс 
деп санаймыз, ол оның ішкі процестеріне, 
байланыс әдістеріне, басқару қызметіне 
және т.б. ерекшеліктеріне бейімделіп құра-
стырылуы қажет және оқу орнымен мақұл-
данған қосымшаның қолдану нұсқаулығы-
ның болуы да шарт.

Еңбек қатынастарын немесе білім беру қы-
зметін реттейтін еліміздің заңнамасында біз 
ұсынып отырған әл-ауқат тәсілін енгізуге ке-
дергілер жоқ. Негізгі қабылдануы тиіс өзгері-
стер мен толықтырулар әрбір ұйымның ішкі 
тіртібі мен қызметін реттейтін құжаттарына 
қатысты. Аталған атқарылуы тиіс ұйымда-
стырушылық жұмыстардың құқықтық негізі 
болуы қажет. Құрылуы қажет құрылымдық 
бөлімшелердің қызметі мен өкілеттіктерін 

бекітетін, штаттық лауазымдардың міндет-
тері мен өкілеттіктерін анықтайтын, бағдар-
ламаның қосымшасы іске қосылатын болса 
оның қызметін қамтамасыз ететін ішкі ере-
желер мен нұсқаулықтар қабылдануы тиіс.

Қорытынды
«Well-being» тұжырымдамасын корпо-

ративтік мәдениетке енгізу үшін еліміздегі 
заңнамалық мүмкіндік болуы қажет, мақа-
ла барысында талқыланған бағыттардағы 
жұмыстар атқарылуы міндетті шарт. Ғылы-
ми және педагог қызметкерлердің қызметін 
реттейтін негізгі заңдардың жетілдірілуі  
жергілікті немесе ұжымдық нормативтік ак-
тілерді қабылдауға мүмкіндік береді, білім 
беру мекемесінде тұжырымдаманы қабыл-
дауға жол ашады. «Well-being» тұжырымда-
масын корпоративтік мәдениетке енгізудің 
құқықтық тетіктерін әзірлеу: адам ресурста- 
рының сапасын арттыру мақсатында оқу 
орындары, жұмыс берушілер, мемлекеттік 
органдар мен ұйымдар арасында өзара іс-қи-
мыл жасау жағдайларын жасауды болжай-
ды, алынған деректер мен қорытындылар 
еңбек нарығының қазіргі заманғы қажет-
тіліктеріне сәйкес білім беру мекемелерінде 
персоналды корпоративтік басқару жүйесін 
жетілдіру үшін қолданылуы мүмкін. 

«Well-being» тұжырымдамасын енгізу 
сала қызметкерлерінің жай-күйіне монито-
ринг жүргізуге, қажетті ақпаратты талдау- 
ға, инновациялық технологиялармен ашық 
алмасуға, жаңа тәсілдерді енгізуге, жауап-
кершілік субъектілерін нақты айқындауға, 
әрбір құрылымдық бөлімшенің құқықтық 
жағдайы мен экономикалық тиімділігін 
ажыратуға және нәтижесінде мәселелерді 
шешуге жалпы көзқарасты көрсетуге мүм-
кіндік береді, бұл еңбек нарығының дамуы-
на, ғылыми және педагог қызметкерлердің 
мәртебесін арттыруға оң әсерін тигізетін 
болады.

